
Bharatambika Stutih

பா⁴ரதாம்பி³காஸ்துதி:

ஶ்ரீ: ।
அங்க³வங்க³ஸிந்து⁴ராஷ்ட்ரகூடகோடிஸம்யுதாம்
தே³வஸிந்து⁴நர்மதா³தி³ஸிந்து⁴ஸங்க⁴ஶோபி⁴தாம் ।
ஶைலராஜவிந்த்⁴யஸஹ்யஶைலபங்க்திரக்ஷிதாம்
புண்யபூ⁴மிமாத³ராந்நமாமி பா⁴ரதாம்பி³காம் ॥ 1॥
ராமக்ரு’ஷ்ணராமதா³ஸபு³த்³த⁴தே³வமாதரம்
விக்ரமார்கபோ⁴ஜராஜராஜராஜபாலிதாம் ।
பா⁴ஸகாலிதா³ஸப⁴ட்டிபா³ணபா⁴ரவிப்ரஸூம்
புண்யபூ⁴மிமாத³ராந்நமாமி பா⁴ரதாம்பி³காம் ॥ 2॥
பஶ்சிமாப்³தி⁴த³க்ஷிணாப்³தி⁴பூர்வஸிந்து⁴ஸம்வ்ரு’தாம்
காஶிகாக³யாப்ரயாக³பத்தநாபி⁴ஶோபி⁴தாம் ।
பம்பயாபி⁴ரஞ்ஜிதாம் ச சம்பயா மநோஹராம்
புண்யபூ⁴மிமாத³ராந்நமாமி பா⁴ரதாம்பி³காம் ॥ 3॥
யோகி³வர்யஶங்கரார்யத⁴ர்மமார்க³த³ர்ஶிநீம்
பூஜநீயமாலவீயகா³ந்தி⁴நேஹ்ருஸேவிதாம் ।
ஶ்ரீரவீந்த்³ரதி³வ்யகாவ்யலப்³த⁴கீர்திஸந்ததிம்
புண்யபூ⁴மிமாத³ராந்நமாமி பா⁴ரதாம்பி³காம் ॥ 4॥
ஸத்யஸத்த்வஶாலிநீம் ஸுத⁴ர்மமார்க³த³ர்ஶிநீம்
பு⁴க்திமுக்திதா³யிநீம் விரக்திபு³த்³தி⁴வர்தி⁴நீம் ।
பாபஸங்க⁴நாஶிநீம் பராத்பராம் புராதநீம்
புண்யபூ⁴மிமாத³ராந்நமாமி பா⁴ரதாம்பி³காம் ॥ 5॥
தே³வமந்தி³ராபி⁴ரஞ்ஜிதாத்மதீர்த²ராஜிதாம்
நிர்ஜிதாமராவதீபுரீவிராஜிதஶ்ரியம் ।
ஸஸ்யவ்ரு’த்³தி⁴காரிணீம் ப்ரமோத³து³க்³த⁴வாஹிநீம்
புண்யபூ⁴மிமாத³ராந்நமாமி பா⁴ரதாம்பி³காம் ॥ 6॥

கோடிவிம்ஶதித்³வயஸ்வலோகஶோகமர்தி³நீம்
கோடிமர்த்யஜாதித⁴ர்மகர்மமர்மநிர்மிதாம் !

காலசக்ரவர்திநீம் புராணஸம்ஸ்க்ரு’திப்ரபா⁴ம்
புண்யபூ⁴மிமாத³ராந்நமாமி பா⁴ரதாம்பி³காம் ॥ 7॥
பாரதந்த்ர்யமோசநக்ரியாநிப³த்³த⁴கங்கணை:

ஸ்வார்த²ஹீநஜீவிதை:ஸ்வஜீவிதே க³தஸ்ப்ரு’ஹை:॥
ராஜநீதிபண்டி³தைஸ்தநூப⁴வைஸ்ஸதா³ஸ்துதாம்
புண்யபூ⁴மிமாத³ராந்நமாமி பா⁴ரதாம்பி³காம் ॥ 8॥
தை⁴ர்யஶௌர்யஸாஹஸாதி³ஶீலபங்க்திபூ⁴ஷிதை-
ர்தே³ஶப⁴க்தஸைநிகை:ஸ்வதந்த்ரமந்த்ரதீ³க்ஷிதை:
ராஷ்ட்ரகீ³தகா³யநே ரதைஸ்ஸதா³ஸுதைர்நுதாம்
புண்யபூ⁴மிமாத³ராந்நமாமி பா⁴ரதாம்பி³காம் ॥ 9॥
ஸௌக்²யதா³நி மங்க³ளாநி ஸர்வஜீவராஶிஷு
பா⁴ரதாம்பி³கா த³யாமயீ ஸதா³ தி³ஶத்வரம் ।
தா³ஸ்யப³ந்த⁴மோசிதா ஸுபா⁴க்³யசக்ரவர்திநீ
ஸத்வரம் ஸமேத⁴தாம் ப்ரபஞ்சராஷ்ட்ரமண்ட³லே ॥ 10॥
ப⁴க்திபா⁴வபூரித: புந: புநஶ்ச மாதரம்
வேத³வ்ரு’ந்த³கீர்திதாம் ஸமுஜ்ஜ்வலாம் ஸதா³ நத: ।
ஸந்ததம் ஹி மங்க³ளார்த²முந்நதாபி⁴லாஷிணீம்
ஸ்தௌமி மஞ்ஜுளைர்வசோபி⁴ரீடி³தாம் ஸுரைரபி ॥ 11॥
யே பட²ந்தி பா⁴ரதாம்பி³காஸ்துதிம் ஸதா³ நரா
ப⁴க்திநம்ரமௌலயோ மநோஜ்ஞயா கி³ரா நவாம் ।
நவ்யகீர்திஶோபி⁴தாஸ்ஸுதி³வ்யகாந்திராஜிதா-
ஸ்தம் ப⁴வந்தி மாத்ரு’ப⁴க்திபூர்ணமாநஸா த்⁴ருவம் ॥ 12॥
இதி பா⁴ரதாம்பி³காஸ்துதி:ஸம்பூர்ணா ।
॥ இதி ॥

Encoded and proofread by Vishnuprasad Upadhyay

2 sanskritdocuments.org



பா⁴ரதாம்பி³காஸ்துதி:

Bharatambika Stutih

pdf was typeset on November 7, 2024

Please send corrections to sanskrit@cheerful.com

bhAratAmbikAstutiH.pdf 3


	Document Information
	Document Text
	Document Credits

